auto mobil

ser a materia amnésica dos sofios

un esquivo renacer cada mana

0 cansancio das xeracions acumulado

da cabeza ate os pés

atravesar o pequeno corredor en penumbra
gue conduce ao bafio

atento a chave da luz

e o calambre nos ollos

mans e cara na pila bautismal

antes da comufién

rebanda de pan de eroski e nescafé

e a seguir coas abluciéns

cepillar os dentes decote ate cuspir

as babas de Colgate e provocar a ndusea
na procura de bacterias adheridas

no fondo do padal e na gorxa

o lixeiro roce da toalla nos labios

a primeira caricia matinal

0 mimo desexa 0 mimo

todo o falso a pugnar en ti

o rito de nés mesmos



no camifio dos pasos perdidos

e urxe endereitar o lombo

a temer cada un o seu afogo

diante do espello o simulacro

ai es ser aminorado

pura apariencia e artificio civil

capas aglomeradas de algodén e fibras sintéticas
coiro animal e propileno

enfundarse o habito para crer

todo é traballo e cansazo crénico
nubes inducidas e ficciéns devoradoras
ser paquetes de carrofia

no ir e vir das estradas atestadas

sen pensar e conducir

0s instantes ambulantes

e conducir e conducir

e ceder o peso de abrazar a fe






autoaxuda

a ética como disciplina auxiliar chega a silicon valley

da man dos conselleiros de empresa

egrexios e refinados herdeiros da escola realista

dispostos a endereitar o0 mundo

palés de libros apilados polos corredores e cuartos

das residencias concentradas

para curar a enfermidade e evitar o sufrimento

entre eles unha guia a través da que un empregado liberal

se converte en superhome

mentres o resto se sublima como via para acadar o amor universal
ou se masturba

figuran cartas que confirman que heiddegger era un puto nazi

as receitas de albert camus para o absurdo da existencia

tan absurdas como a propia existencia

e opusculos inéditos de fil6sofos idealistas cheos de balor
tolleitos ou deasfiuzados todos os imperativos dos adentros
murcho xa todo o aroma do alén apenas bafos de opio e ciencia
0s oito sabios consellos de marco aurelio para acadar a felicidade
e se acaso atopar a esperanza como antidoto contra o derrotismo
contra méis ca o tedio

o terror ao sensentido



adentrarse no fato e mergullar quizais os manuais de alquimia

e a sanacion hermética

ou a metafisica budista e as cartas astrais: o teu nome

o teu destino

ou o tarot como guia espiritual

ou poder mental a través da meditacion

e as representacions de deuses gnosticos e 0s mundos superiores
os sofios lucidos convertidos en salas de traballo

para que a razén penetre 0s intestinos

misteriosos conxuros e xogos de maxia mental

para aparentar difieiro e desfrutar da abundancia

ou conquerir a reencarnacion

exercizos para lembrar constantemente o empacho de presente
a enésima contenda que reclama a parélese

e algo da doutrina da conspiracion como nai de todas as sombras
dela provén esta intencién totalitaria

no que absolutamente todo é a verdade

todo pola ansia de non parecer obxectos

nin sentirmonos cautivos



manual de autoaxuda




plan de accién

o plan de que todo medre de que todo prospere en serio

€ o discurso do disimulo é a entrega dos corazéns

todos a un mesmo ritmo

medratar

medrasar

medrasar

que o futuro xa esté aqui que o presente € sempre un punto cero
gue a cada paso aumenta a luz sinal dun horizonte non moi lonxano
como o facho de alguén camifiando cara ao fondo dun tanel

esa representacion familiar da morte non como salto senén como camifio
un fulgor na escuridade

sucumbir é un abandono e aspirar € mirar cara adiante

e a firme aspiracion a triunfar

aspirar a unha atractiva imaxe

aspirar a un magnifico coche

aspirar a un chalé

aspirar a ser admirado

aspirar a atopar o amor

aspirar coca2naéééeé

D

aira

eu fora o ruido das bucinas

e 0s coches a marchar cegos contra o vacio
e a mania en exercicio de premer boténs

eu fora o condutor sentado

transitando lento en desazoén

0 nomicida solitario

a maldicencia neglixente

a serpe irada na mifia voz



go home

en pena moa orillamar oleoducto roel a cubela

veiramar en remanso na corufia os desaloxos

poboado chabolista de conservera celta

na ponte da pasaxe a relva o sixto

carballo de arriba ponte resende

0S moinantes 0s xitanos 0s romaneses desherdados

o portifio tres décadas as rafias duas décadas

na fase de acumulacion seres invisibles

verquidos solidos urbans entre a lama e o desamparo

cincoenta persoas cento cincoenta nenxs

ou bendon en vilagarcia e o cornazo cincoenta vicifios

dous centos trinta e tres mil metros cadrados de nova superficie comercial
para este novo ano unha enorme liquidez oportunidades de negocio
méaxima rendabilidade prevaricaciéon

quitatetupaponermeyo

adidas amichi bershka bricor c&a calzedonia clarks movistar

day a day décimas declathlon el corte inglés

avanzadas de topégrafos e enxefieiros taxadores e escavadoras
depdsitos de alcatran e subcontratas

en ferrol nar6n cinco nudcleos cocaina heroina e hachis

armas e municion ilegal coches de alta gama



barrio de freixeiro en amenadas poligono de san pedro de leixa
seixo blanco en catabois e serantes en monforte as lamas vinte familias
en Quiroga o toucedo en maside a fontenla corenta familias
quitatetupaponermeyo6

geox guess h&m hipercor ikea e imaginarium dolce vita marineda city
dolce vita odedn e porta nova comcor e los cantones

antes en catro camifios a deportacion dos humildes

varrer a escoria da cidade expulsada dos solares

centro comercial parque en vigo zona teis centro comercial aberto

en o vao duascentas persoas viaxes de subida e de baixada

coches agardando casarellos de bloques e uralita
quitatetupaponermeyd

jack and jones la caja de pandora lefties loterias y apuestas del estado
mango massimo dutti e mayoral

en maceda vinte familias en cargueixo en lugo regueira grande

as columnas de san pedro pazos taboada en mandia

freixeiro san mateo e roccky en naron cabral monte penis
sardomecastrelos via pizarro poligono de torneiros

e paseo de louro en porrifio

quitatetupaponermeyé

centro comercial travesia de vigo centro comercial as cancelas
centro comercial porta nova

yanomamis invisibles

merodeando espazos limite da expansién

o territorio do seu fracaso

saneadas parcelas da evanxelizacion
quitatetupaponermeyo

opticalia orange parfoi primark pull and bear
r spriengfield Stradivarius the phone house
time road Vodafone

yoigo ninguén escoita

zara

Z AR
HOM

zara go home

A

tander

todo é signo

manifestacions do invisible don da sua graza

transubstanciada en dominios privativos

santuarios da culpa e da claudicacion

mortadela extra

unha mortadela extra

€ un produto comercial

elaborado a partir de materiais graxas
apenas magras

dun ser codnimacapaz de automovimento
0 animal engorda en 6ptimas condicions
comunmente apifiados en cautividade
para a sta producion industrial

logo transpdrtase

sacrificase

deséangase

eviscérase

trocéase

tritirase

addbase

embutese

e clrase

en camaras frigorificas

baixo a preceptiva supervision

antes da sta homologada perfia

apto xa para 0 consumo

e do centro de distribucion



ao estante da &rea masiva

para o decote a telo de man

non esta a voz de quen xa non berra
as pegadas violaceas do trato

os lixados chans de formigén

o tiro suxo sen contenda
simplemente unha dose envolveita

a carén de anacos de carne extra
agulla e falda e pernis extras

extras por estaren fora

partes desmembradas

freba e graxa en lote

na capa ningun rastro do proceso

s6 debuxos dun feliz e inxenuo trasmundo rosa

gue nunca acertan a nos ferir na desgana

que o que

que o pénico fora un boi que burdia

que o desespero fora da vaca que xa non rexe
gue o orneo fora aviso para un burrifio manso
que a canseira ao vivo fora a chaga aberta do boi
que os acocoros mudos no martirio da brasa
gue a voz do peixe sangue no anzol

que bee sacrificialmente o rebafio

gue miafien os gatos todo dunha vez

que boten féra o seu anaco de dolor

nun coro para expandir o pranto

salutiferas bestas do fogar

gue son pio cacarexo grifio e muido

que endexamais se escoita a magoa
desafiuzados sempre cando estan

nas xaulas de onda nés

15



post mortem

hai sacrificio e doe

non nos imos enganar

pero logo da intervencién a corazén aberto
e da inevitable amputacion

0 xamon do porco

clrase

tachismo todista

produece TODO
eensumeTODO
aeumaTobO
ipvirte FODO
elixeFObO

non saber

se remas ou ficas varado
se sopra vendaval ou nordés
se te atopas lixeiro ou albardado
Se por veces vas Sse por veces Ves
se hai pracer ou se hai pecado
se pura carne ou etéreo halito
se o discurso €é propio ou emprestado
se cadra masoquista se cadra sadico
se de vez falas ou se acaso dime
se aforro animoso ou temperado
se é liberdade ou servidume
se é de noso ou é privado
se talvez todo suba ou baixe
se media verdade ou mentira
se desfacer ou que todo encaixe
se cadra afoga se cadra inspira
se hai ledicia ou desventura
se ti mesmo se acaso nés
se vendas ou puntos de sutura

se ao fin falas ou se perdes a voz

18



pasaxe biblica 1

a parella ficou condenada

a vivir eternamente no paraiso

presa dunha incdmoda paralise de decision
motivada polas numerosas e variadas ofertas
ofrecidas de modo persuasivo

pola intelixente e tenaz mediacion

poema escatoléxico

fomos tantas veces inmortais

gue non sabemos en que hora é esta vida

e a estas alturas ainda non temos nada claro

que clase de estratexia deberiamos empregar

que tipo de crenza coherente

intuindo e incluindo o regusto absurdo en todo

seguimos no entanto a comprar pan e ensalada

e asistimos puntualmente ao traballo

con toda a ansia relativa por vivir

duas vellas e tercas imaxes afloran no maxin

na primeira nespras rebuldeiras na porta dun enxamio

na segunda o retrato dun home humilde gaveando

medramos no mundo antes de visitar as escolas

as mans traslocen as marcas das idades pasada e temperas
porsupositariemente enefectivamente

se existe un reladde habeloha ser curto e moito menos sentimental
non vale crear unha atmosfera agradable con tufifio a celuloide
sobran as masas dos figurantes crédulos

a poboar a escena onde o protagonista morre

comesto polo seu pasado

o tempo aquixa o vimoso tempo non discorre

20



€ pausa dolorificada

ansioapresada

illastada

carrexan o vestiario para sentir o roce
calzéns inxaculados e bragas
limpiadosamente brancas

aroupa é o espello da alma

pero para a lifia que separa non hai manubrio
somos un trinta por cento razén escura
e a conciencia é un alarmaceén blindado
porsupostalmente obviamos escribir

para contar a alguén que significado ten

cagarmonos de medo

21



agora

cando regateo
quero pensar que baixo
as sobredimensionadas

expectativas dos crentes

22



hai paxaros dentro de ti

hai rosas dentro de ti

pios de aves exdticas entran pola tla xanela
eres un ser un felino azul e gris

e non hai ruido na conciencia

e dis isto é a felicidade

fago o que eu quero o que decido

e isto glstame

amo esta situacion

quéroo dis

o plan require do meu entusiamo

altas doses de sacrificio

pero os sofios insistes

pbdoos facer reais

non ha lugar para o derroche

de disciplina e concentracion

mais es outro exemplo da falta de tensién
elixes

compites

medras

dicindote libre

porgue non cho paran de repetir

23



a orde

semella non houber renuncia

nada gravoso para acadar a salvacion
dos tres votos o da obediencia

e nos bancos a evanxelizacion

casas mercados escolas

abafadas de fervor submisioneiro

24



escola

desfibrilador

o centro de traballo puxo a disposicion do persoal

un desfibrilador portatil como medida de seguridade

no marco da sUa politica interna de prevencién de riscos
o0 encargado é previamente instruido

no uso adecuado das técnicas de reanimacion

de arritmias e de morte subdita

cando alguén perde o pulso

a presién chega a cero

o0 corazén deixa de bombear

e ten lugar unha perda total de inconsciencia

26



moralina

nada indica que algo perdure mais alé do que diante ve
tampouco no vello cemiterio de old carlton

onde o fastio enxuga os paseantes

a buscar rastros tras das naos envaradas dos ionquis
ao pairo da efémera seca

un mausoleo pechado reconvertido en cagadoiro

as lenes marcas borrosas dalgunha man que escrebe
ou simplemente a lisa superficie do esquecemento
aco xace un rico comerciante da outrora gloriosa vila
e nun lugar principal a tumba do gran economista
riba da que senta un desleigado home maior

sobre mantas e cartdns

demasiado exquisita a riqueza da nacion

impostada e falsa a voz do contable

o vello cruza man sobre man e pensa

mentres eu sigo a buscar a lapida do ateo david hume

como moralina do seu poema

27

parte de querra

sesenta milléns de persoas desprazadas
polas guerras o odio e a represion

unha parte do que se di

unha parte do que non se escoita

en parte sirias afganas somalies e sudanesas
en parte nenos e nenas e adolescentes
en parte mulleres

partidos todos cara esta parte

aloxados en campos de concentracion

en parte limbos nos que o desexo afoga
peticion lenta de burocracia lenta

en parte vidas revogadas ou deportadas
por célculo electoral

partidas en parte polos aparatos do poder
e os media

en parte por racismo

en parte por seren pobres

en parte polo doce inquilino que habita nas almas

29



emigrantes

cufia publipoética

non sei se estou seguro

Seguroiso non estou seguro si

pero despois non sei

se sigo seguro e vén a dubida

seguro que vén a dibida tamén

tamén iso seguro

pero despois € que non sei

Si non despois é que non sei

a dubida é insegura iso seguro

Si si seguro

€ nacen as incertezas

Si iso tamén as incertezas sobre o seguro

Si seguro iso Si Si

sobre o certo e 0 seguro tamén

tamén iso seguro

pero despois é que non sei  non sei

as dubidas e as preguntas seguro

Si si tamén iso tamén 0s reveses do seguro
iso seguro seguracsi segurosi iso tamén é seguro
0s reveses do seguroiso tamén

iso segurosi Si seguro segurosi

iso tamén

podcast navidul

tefio que elexir que vefia a mifia nai a dublin
ou que me mandedes unha maleta de xamon
ou sexa vamos mifia nai ou xamén

€ moi dificil que fago?

mifia nai ou xamon? non o sei

xamon ou mifia nai? non o sei

xamaon si eu creo que é xamon

a mifia nai non se vai enterar

pero 0 xamon € moito xamoén

méndolle un pouquifio

a mifia nai de xamoén

lista para gustar

por fin 0 mundo cabe nas tdas mans
a vida é moébil

destapa a felicidade

sobe ao carro da ilusion

comeza o dia cun sorriso
apetéceche un dia redondo

sente os latexos do teu corazoén
porque ti o vales

sen corazén s seriamos maquinas
eres o fresco do barrio

e tes un sorriso profident

séntete desexado

sé orixinal

inspirate

responde ao reto do sabor

o sabor dunha nova xeracién

0s desexos invitan a sofiar
arranque instantaneo jtorrente de luz!
Xa é primavera no corte inglés

salta cara adiante

simplemente faino

cara ao lugar mais feliz da terra
onde os sofios se fan realidade
onde apostan 0s que apostan
porque hai cousas que o difieiro non pode mercar
o algodén non engana

as cousas son como son
porque ti non es parvo

non es ti cando tes fame

e cando fas pop xa non hai stop
a tua grandeza agarda

é cousa de homes

mellora o teu tren de vida
pensa diferente

pensa en verde

pensa en grande

0 éxito é un xogo mental

a imaxinacion en funcionamento
un pracer para os teus sentidos
funciona para que ti funciones
con carrefour é posible

faino todo

con bosch ti podes

co carifio de sempre

sempre coca cola

ao teu lado en todo momento
compartindo a pantasia

a mais tenra sensacion
alimentando a tda vida
demasiado boa para ser light
conectando persoas

gue non se moven que non se notan que non traspasan
desafiandoo todo

I'm lovin” it

aforra difieiro e vivirds mellor

e se pagas mais é porque queres
un pouco de pasta basta

seras o que eres

a carne con carné

onde esteas e a hora que esteas
e se un descofiecido che regala flores iso é impulso
my life my card

vive no teu mundo xoga no noso
0 presente xa é parte do pasado
e non hai substituto

red bull dache alas

sinteste flex

mais fino e seguro

mais bo ca o pan

eres auga my friend

gustache conducir

ir de marca en marca non de rda en rda
non sabes o que citroén pode facer por ti
as veces necesitamos un pouco de sur para non perder o norte
volveras & casa por nadal

a caricia que alivia

despois do que mais che gusta € o mellor que che senta
a tua republica independente

se non hai casera iraste

dirds adeus & graxa

a vida non esta feita para contar calorias
que a sorte te acompafie

ata onde queres chegar?

estamos moi preto para levarte moi lonxe
nunca a television chegou tan lonxe

lista para gustar

un dous tres picadora moulinex

un dous tres picadora moulinex

un dous tres picadora moulinex
repetimos

un dous tres picadora moulinex

un dous tres picadora moulinex

un dous tres picadora moulinex

fe na carne

os sonderkommandos introducian os corpos
dos prisioneiros asesinados
nos fornos de alta temperatura
para seren reducidos a cinzas
homes maduros mulleres infantes xudios
homosexuais disidentes intelectuais
artistasprisioneiros de guerra xitanos negros
pentecostalistas maséns
testemufias de xehova comunistas socialistas
discapacitados mestizos anarquistas
roxo inglés
curte selado a &mbolos lados a lume alto
o centro cru e inclusive frio
a temperatura acada cincuenta e cinco graos durante o proceso
os 6rganos e tecidos suaves son vaporizados e oxidedcalor
a graxa humana fundida e extraida
axudaba primeiro & combustion dos corpos
para aforrar petréleo e carbon
termo medio
termo ideal porque a carne non perde a sua xugosidade

e a intensidade do sabor



selado ou marcado a grella deixando o centro vermello
a temperatura acada aqui sesenta e tres graos

0 craneo conservaba a sta forma

coa graxa sobrante dise que facian xabrén

non importa que non sexa certo da igual

que foran tulipas de lampadas de salon

0s 0sos triturdbanse en maquinas desefiadas

para que os restos ficaran reducidos a po

0sos reducidos a p6

termo tres cuartos

perdendo xugosidade e con ela sabor

o centro da peza torna a café claro

coas beiras perfectamente cocidas

e a temperatura gradualmente a subir

estamos xa nos setenta e un graos

a empresa topt e fillos

especializada en fornos de panaderia e minaria
fabricou fornos para a cremacion industrial

en colaboracion co enxefieiro kurt prufer

para acadar a solucion final

crematorio de auschwiiizkenau crematorio de belzec
corporacion alimentaria guissona s.a. crematorio de majdanek
el pozo alimentacion s.a crematorio de chelmo

grupo coren crematorio de sobibor

campofrio food group crematorio de trebinka

grupo alimentario argal crematorio de maly trsostenets
campifias de laifio crematorio de jasenovac

sadepor e compostelana de carnes

termo ben cocido

termo menos recomendado

a carne perde un setenta por cento a sta xugosidade
gueda dura ainda que sexa un corte de calidade

0 seu aspecto é gris e fica practicamente seco

a temperatura sobe finalmente a mais de setenta e sete graos
a presentacion e o delicioso aroma non permiten

percibir o cadaver

online

dominated dogging busty curvy lingery horny milf blonde woman
dogging busty curvy lingery horny milf blonde woman
busty curvy lingery horny milf blonde woman
curvy lingery horny milf blonde woman
lingery horny milf blonde woman
horny milf blonde woman
blonde woman
woman

man

home inalambrico




sala de embarque

pasado o control
as animas en pena
foron autorizadas

a vagar por outro alén

rito de clausura

colles a picadura o filtro e o papel

pousados na mesa de madeira do cuarto
extraes unha presadifia e depositala con habelencia
sobre o mitdo lenzo amoldandoo

para o 6ptimo acomodo da embocadura
envolves con tanto esmero e pulcritude

para o mollado trazo da lingua

gue a entrega faise sutiimente moérbida

a herba pide a tia embriaguez

mais dis que aspiras decote

a coidar a tda orde no comun decoro

confiando en que todo volva a ser custodiado
nas pautas marcadas dos teus ritos de clausura:
as frangullas ciscadas apafiadas nunha man

as bolsas consumadas alonxadas nun estante
as cabichas metidas nun frasco estanco

a borralla nun numerado tarro azul

incluso o fume...

o fume queda dentro

dentro

o fume queda dentro

pasaxe biblica 2

dende o primeiro ao derradeiro
espello manta e pandeiro
reflexo para o pasmo

sombra para a trampa

baile para a culpa

1984

os individuos autocriticos
eran comunmente transportados

en coches patrulla e ambulancias

ateo

non
creo

en

Dior

neocon

con sumo
gusto

consumo.

pensa que a alma
non é un halito

sendn un habito
e que a ansia toda

fica aqui

traballo temporal

ao bordo xa da depresion
abandonou temporalmente
as listas do paro

para cubrir unha bacante

William Adolphe Bouguereau(a:Bmﬁ)

